
                     Инна Аҳашба

АШЫҚӘС ҾЫЦАЗ ЗЕГЬ РҾЫЦЫЗ

Ашықәс ҿыцаз ҿыцрак ааироуп,
Зыдгьыл згәыҵхоу еиҭа иҳзааироуп,
Мышьҭабзиа згәыцқьа ҭызто,
Аблагәыӷра ҳашҭа дҭызго.
Имҩасуа зегь ҳгәашә иҭамло,
Ҳаҽҳәа зырцәо тәым дыҽҳәамло…
Ҳзықәшәахьоу зегь ҿыцымхааит,
Ашәыр кәамԥа ҿыхтәымхааит!
Еиҵааӡоу, еиҵагылаз,
Имыш гәырӷьаз мыш иаԥылаз,
Ашықәс ҿыцаз зегь рҿыцыз,
Жәытәра-ҿатәра-ҿыцра ҳацыз!
Ас быбышқәа каԥсалааит,
Изызҳәаша шәа рҳәалааит!
Ашықәс ҿыцуп, амш ҿыцуп,
Амцакәашагь ҳара иҳацуп.
Ҽаанбзиала!



Гәында Аӡынԥҳа

АНАШАНА
(Ажәабжь)

Нари Нарҭи илахҿыхыз, иқьиаз ҷкәынцәан. Рҩыџьагьы ахәыҷ-
баҳчахь иныҟәон. Нарҭ фышықәса дырҭан, ҽааны ашкол ахь 

дцон. Нар ԥшьышықәса ихыҵуан. Аишьцәа убас ҟазшьас ирыман, 
рааӡашьагьы убас иҟан – зымч маҷыз идгылон. Ацхыраара зҭахыз – 
ицхраауан. Аха зегь реиҳа ихадаз – адунеи нашанала иҭәуп ҳәа 
агәра ргон. Амала, убри анашана, гәыкала ихауҵозароуп. Нари 
Нарҭи, меижьарада, убри агәра згоз ахәыҷқәа иреиуан.

Иааигәахон Ашықәс ҿыц. Ахәыҷбаҳчаҿы ахәыҷқәеи ааӡаҩцәеи 
аныҳәа рҽазыҟарҵон. Нари Нарҭи ражәеинраала хәыҷқәа рҵеит, 
аныҳәа аҽны иаҿамхаӡакәа еиҭарҳәеит, рҩызцәеи дареи кәашеит, 
рҳамҭа хәыҷқәа рыманы, ргәалаҟазаара бзиаӡаны иааит аҩныҟа. 
Ргәы иҵхоз зҵааракгьы рыман: Ашықәс ҿыц ауха асы ауоу ма иа-
муоу? Даара игәыӷуан асы ауп ҳәа. Уи аҵкысгьы ихадан даҽа зҵаа
ракгьы: иарбан ҳамҭоу ирзааиго Аҵаа Бабаду? Насгьы, ааишьас 
иҟаиҵозеи, дышԥааиуеи? Амультфильмқәа рҟны Аҵаа Бабаду алҩа-
царҭа дкылсны дылбаауеит, аха дара руада ауаџьаҟ амаӡамеи? 
Мамзаргьы, абнацәқәа аҵакны иџьанах азна аҳамҭақәа ақәҵаны 
дааироуп. Аха, усҟан асы аҭахуп, иҵаароуп, аџьанах чаразырц азы. 
Ажәакала, аишьцәа рхәыцрақәа рацәан. Ирылааӡаз анашана агәра-
гара агәырӷьа-гәыӷра рнаҭон. 

Иааит Ашықәс ҿыц амш. 
Нари Нарҭи ран иаашазар акҿаҩра дыкҿан. Аныҳәачыс даҿын. 

Ауада афҩы хаақәа рыла иҭәын. Мышқәак раԥхьа раб ирзықәир-
гылаз аԥсаҵла ԥшӡа иаватәаны ихәмаруан ахәыҷқәа.

Адәахьы дгьыли-жәҩани еилалошәа, ажәҩан ԥштәык аанахәо 
иалагеит. Аԥшасрагьы иааҟәыҵын, аҳауа ҟәызгаӡа, ихьшәашәаӡа 
иааҟалеит. Ахәыҷқәа рани раби адәахьы индәылԥшын, иааиҿа
ԥшит иџьашьаны: «Сыҷкәынцәа, шәгәаҳәара наӡоит ҳәа сыҟоуп, 
асы афҩы саҳауеит», – иҳәеит дԥышәарччо раб. Дара ираҳаз иар-
шанхан, аласба хәыҷқәа реиԥш, ифҩышәо иалагеит, аха зыфҩы 
раҳауаз, ран лчыс хаақәа ракәын.

Игеит ахысбжьқәа. «Ҽаанбзиала! Ҽаанбзиала! Ҽаанбзиала аԥс
уа жәлар!» – аҵәца аашьҭихит ахәыҷқәа раб. «Ҽаанбзиала!» – иаҵә-
ца инанылҟьеит рангьы. Ахәыҷқәагьы гәырӷьаҵәа «Ҽаанбзиала!» 
рҳәан, аӡы хаа зҭаз раҵәца хәыҷқәа рҭаацәа ртәы инанырҟьеит. 
Хымаԥсыма инықәыргыланы иҩит аԥсаӡ ашҟа. Рҩыџьагьы арҵәаа 
ааҭдыргеит: «Анашана! Анашана!» – ирызхаҵомызт. Иџьаршьон, 
есышықәса Аҵаа Бабаду иааира иахьырзақәмыршәоз, сынтәагьы 
ҵыԥхеиԥш, ҵыԥхцәеиԥш дааины дцахьеит! Ишԥа? Раԥхьаҵәҟьа 
аԥсаҵла ашьапаҟны ақьаад цырцыр илаҳәаны ишьҭан ҩ-ҳамҭак. 
Нари Нарҭи ԥыҭраамҭак ашьҭыхшьа иақәшәомызт: «Ишԥа, ҟа-
лашьас иаиузеи!? Аҩны ҳшыҟаз, ашәқәа, аԥенџьырқәа аркуп, ҩна-
лашьас иҟаиҵазеи Аҵаа Бабаду?» 

Убри аамҭазы «ара шәааи, арахь шәыԥши» ҳәа ран лыбжьы геит. 
Рыхҩыкгьы аԥенџьыр инадгылеит. Абар ассир! Ажәҩан лашьца иа-
лышәшәаны, аԥша иаҵаз иаргьежьы-хынҳәуа еимагыланы аура 
иаҿын асы. Ари аҩбатәи нашанан!

Ашьыжь шара адәы ишықәлаз еиԥш, адәахьы ицеит рҳамҭақәа 
рыманы, ишьҭалахьаз асгьы ҳнылахәмарып ҳәа. Аха ицеит рҳәоны, 
рылахь еиқәышьшьы игьежьит Нари Нарҭи. Ишынеимарҭәара иҟан. 
Рыхәмаргақәа нышьҭаҵаны, инеины адиван инықәтәеит ихәаԥӡа. 
Рани раби рхәыҷқәа ргәалаҟазаара ргәы иныҵаххын, ишәыхьи ҳәа 
инарыдтәалеит. Нар хәыҷы инеимеиҭәеит. Нарҭ аиҭаҳәара дала-
геит. Рҩызцәа хәыҷқәа ирзеиҭарҳәеит рыҩны анашана шыҟалаз. 
Аҵаа Бабаду ихы дмырбаӡакәа, аҳамҭақәа шырзааигаз атәы. Еила-
гылаз ахәыҷқәа зегьы иреиҳабыз аҟырҟырҳәа дыччазаап: «Шәыр
жьеит! Аҵаа Бабаду алакәқәа рҟноуп дахьыҟоу, шәара шәҳамҭақәа 
шәзаазхәаз шәани шәаби роуп!» – ҳәа. Еисырц аԥсык аарыгхеит. 
Ахәыҷқәа рнашанатә дунеи бгазшәа рбеит. Дара рцәаныррақәа 
рзеиҭаҳәомызт, рылаӷырӡ иахәаҽуан. Зыгәра ргоз, илашаз, идууз 
акы рцәыӡуазшәа рбон, рыгә хәыҷқәа ԥжәон. Ахәыҷқәа раб иаҳаз 
игәы иныҵаххит. Нарҭ ишьамхы днықәиртәан, ибжьы ныҵакны, ус 
реиҳәеит ихәыҷқәа: «Сыҷкәынцәа, аӡәгьы шәизымӡырҩын! Дрыц
ҳауп акгьы агәра зымго. Доусы иара идунеи имоуп, имоуп иара зы-
гәра иго, ихаиҵо акы. Имоуп иара идоуҳа. Угәы узырхьыз ахәыҷы, 
доуҳала дӷаруп, шәизымӡырҩын! Сара есымша ишәасҳәоит, аду-
неи ҭәуп зеилкаара уадаҩу нашанала. Уи анашана агәра зго иоуп, 
анашана збарҭахо. Шәара шәхәыҷқәоуп макьана, анашана агәра 
жәгозароуп. Уи агәра ахьынӡажәго шәхәыҷқәоуп, шәхәыҷра адунеи 
аҿы шәаԥшәымацәоуп. Уи агәра зымго дрыцҳауп, шәизымӡырҩын. 

Шәара шәтәы шәара ижәдыруаз. Аԥсҭазаараҿы ирацәахоит зыдкы-
лара шәцәыцәгьахо, шәгәы иалсша, аха усҟан шәара шәхацәахоит. 
Уи нас…»

Ахәыҷқәа рыҽдырҭынчит. Ԥыҭраамҭак рныҳәатә гәалаҟазаара 
бжьысны, еиқәышьшьы итәан. Аха ахәыҷра иара атәы ҟанаҵоит. 
Нари Нарҭи ҩагылан, рыхәмарга ҿыцқәа рылахәмарра иалагеит.

Ани аби ракәзар, рхәыҷқәа рыҩны ирбози, ираҳауази, ирыла
рааӡози, адәахьы ирбози ираҳауази ахьеиқәымшәоз иазхәыцуа 
рхәыҷқәа ирыхәаԥшуан.

Ҳаибадыруаз –
Са сыԥшоуп,
Уамашәаҵәҟьа сара сшоуп:
Шәааигәа сыҟаз, харагьы –
Сбашьа шәымаӡам аӡәгьы.

Бӷьык са сыда изҵысӡом,
Арахь сара сыжәбаӡом.
Иаасыртуеит напыда агәашә,
Иҵжәан изгоит аҵла аԥашә.

Аиҩхаа сҭалан, ахра схалоит,
Схало-схало, хланҵы сҭалоит.
Тәамҩахә сымам, цәамҩахә сымам,
Амҩа сықәуп хымаԥсыма.

АԤША

Ааи, сыԥшоуп, сара сыԥшоуп,
Амҩа сызҭо – сымч-сылшоуп.
Ашьха сшыҟоу, ага сцәырҵуеит,
Исыԥгылоу шәаны исԥырҵуеит.

Арха сықәуп аршәаа сасуа,
Зны сныгәнысуа, зны сыкҿасуа.
Ашәаԥыџьаԥ сырчыхәчыхәуеит,
Џьоукы схәахәоит, џьоукы сырхәоит.

Срықәлан раҵлақәак сыршәшәоит, 
Акаканқәагьы ҿсыршәшәоит.
Срыжәлан аԥҭақәа хаха,
Иӷарԥшарха ицеит ганха –

Адунеигьы аалашеит,
Ԥсы зхоу зегьы ирызшеит:
Адгьыл амра асырбеит,
Маҭәаҩыҭәа ицәыз сырбеит.

Сымчқәа ԥысшәарц аасҭаххан,
Сцеит амхурсҭахь нас сеихан.
Амхқәа шьҭасҵеит асаара,
Уаҳа иргәамԥхауа саара.

Ааи, сыԥшоуп, сара сыԥшоуп,
Амҩа сызҭо – сымч-сылшоуп.

Валентин Кәаӷәаниа

Заира Ҭҳаиҵыкә

7

АСЫ ШКӘАКӘА

Асы шкәакәа – 
сгәыӷра шкәакәа
      уеиԥшуп,

Суеигәырӷьеит шьыжьӡа.
Асы шкәакәа,

нап ҵаркәакәа,
Адәы снықәлеит 

сеилҟьаӡа.

Асы шкәакәа,
аа, еизызгеит,

Сҭыԥҳак сашҭаҿ
дышәзыԥшуп.

Аҵаа Бабадугьы 
лабак изысцәуеит,

Уаха дҳасасзар
сҭахуп.

Ахьҭа дамкырц, 
хҭырԥак ихасҵеит,

Ирацәа блақәа
аакәеицеит.

Ижакьа-ӡыш
игәы инықәсуеит,

Иӡамҩақәа
ааикәаԥхеит.

Асы, асы – 
схәыҷра шкәакәа
      уеиԥшуп,

Суеигәырӷьеит шьыжьӡа.
Сышьҭа мырӡкәа,

сажәра ршкәакәа,
Схы-сгәы унҭалаша

уцқьаӡа!



Платон Бебиа

НАПЕИЛАԤСА
Адгәыр ҿымҭӡо дгылан,
Ҳаԥшын ҳаргьы,
Ҳаблақәа ирыхгылан,
Иааиҳәаз зегьы.

Аибашьра-мца далсит, 
Алҩа ихачы…
Амшын-цәқәырԥа далҵит,
Ари ахәыҷы.

Дгылан уажә ашьшьыҳәа,
Ибла ԥшаауа.
Имыргаӡо ибжьы ҳәа,
Игәгьы ԥшаауа.

Даныдан, дабыдан –
Ицәыӡит зегьы.
Дрыцҳахәха деибыҭан
Иара уажәгьы.

Иашоуп, уи иахаҵәҟьа
Сан дылкәабеит.
Аха изыбзиахашаз
Акгьы лымбеит.

Уажә инымаалаӡо,
Уи акы ишәын,
Дрыцҳаушьартә ӷәӷәалаӡа,
Уи игәгьы шәын.

Ҳалабжыш ҳахәлаҵәо,
Ҳгылан ҳаргьы...
Ус, сҩызцәа, ҳақәлацәа
Еибарсит зегьы.

Ишцаз еиԥш иаразнак
Иааит иццакны.
Напыдагь иаауазма,
Акака кны.

Иааит, инаган ирҭеит,
Аиқәа анап-хьаҽ, 
Шьаҵалагь деибырҭеит,
Ишәырҵеит акьаҿ…

Деиларҳәеит убас еиԥш,
Убас деиқәдыршәеит…
Адгәыргьы уажә ԥасеиԥш,
Маҷк ихы ибеит…

Иманы агәалақәа
Зымҩа дшыԥшыз…
Дҟалеит игәы алаҟан,
Дҳадгылт аӡәыс…

Ҳрыцын ҳарҭ аџьмақәа,
Игәархны иҳахьчон.
Ирызкаҳҿон аџь махәқәа,
Аҟанҷ реиԥш ичон.

Ахәмарра ҳалагарц
Ҽнак уа ҳшаҿыз,
Адгәыр дааҳалагылт – 
Зааира ҳаԥшыз.

Зегьы-зегьы ҳааизиган,
Уи игәы иҭаз
Ҳаиҳәарц, ибжьы ааҭиган,
Дналагт абас:

– Шәихәаԥш, ани ҳгәыла
Ашла Махаз,
Дажәит рыцҳа гәыла
Иԥа дышҭахаз…

Шәлыхәаԥши, Кәакәала
Аҩны дыҩнахеит.
Дзазымиааит лгәала,
Аҳәира дагеит…

Мыч кәарак лылаӡам
Мкыд, шәылзыԥшы,
Уи илызкыдгылаӡам 
Хьышьаҵәк амҿы…

Заҟаҩы ирҭахыда
Ацхыраара? Мап,
Амшқәа ҳашьҭрым хыда,
Иҳалшо ҟаҳҵап!

Ҳахәмарра аанкыланы,
Ишәасҳәогь абриоуп!
…Ҳарҭгьы ҳааидгыланы
Еицаҳҳәеит: – Ҳахиоуп!

Уаанӡеиԥш шьҭа ахәмарра
Ҳамамызт хыс.
Ҳазԥшымызт ахәлара,
Ҽакын ҳзызкыз…

Аҟанҷ реиԥш ҳаџьмақәа,
Уаҟа крырфон,
Зегьы-зегь аџь ҩақәа
Ԥаҳҟарц ҳаимдон.

Иахьҳамаз агәҩарақәа
Ҳрыцклаԥшт кыргьы,
Аџь мҿы еидарақәа
Еизаагеит зегьы.

Ахәылԥаз ҳаџьмақәа
Аҩныҟа урҭ цон…
Ҳарҭ ишьҭых ҳаџь мҿқәа
Мкыд лахь иаагон…

ИААИТ АӠЫН

Ҭынч ԥшьаала,  
Аԥхарра аман,
Ицеит ҭагалан,
Ихынҳәырц ԥшӡала!

Иааит аӡынра,
Сынтәа заа,
Ԥыҭк инаскьар,
Иаҳнарбарц аҵаа!

Аӡын, аӡын,
Аԥснытәи ҳаӡын,
Иагьа уҽурӷәӷәаргьы,
Иаҳкым угәхьаа!

Амина Ԥачлиа,
Б. У. Шьынқәба ихьӡ зху
Аҟәатәи абжьаратә школ №1 аҵаҩы

          *  *   *
Ҽаанбзиала!
Мышьҭабзиала!
Ашықәс ҿыц ҳзааит еиҭа!
Ҳгәыӷра дуқәа,
Ҳхәыцра ҭынчқәа,
Рынагӡара ҳахьыгӡа!

Аинар Шьониа,
Б. У. Шьынқәба ихьӡ зху
Аҟәатәи абжьаратә 
школ №1 аҵаҩы

                      *  *   *
Амра ангыло, амза ҭашәоит,
Есышьыжь ахҭыс ҿыцқәа ҳбоит…
Ашықәс ҿыц азы аԥсаӡ ҳархиоит,
Ахәыҷқәагьы аԥсаӡ иакәшаны ишәаҳәоит.

Амина Қәаранӡиа,
Б. У. Шьынқәба ихьӡ зху
Аҟәатәи абжьаратә школ №1 аҵаҩы

          АԤСУА БЫЗШӘА

Аԥсабара иалиааит ҳа ҳбызшәа,
Ашьҭыбжь ссирқәа алоуп иара.
Аҭоурых ду амоуп ҳа ҳбызшәа,
Ҭабара ақәым аӡыхь еиԥш иара!

Ажәлар ргәаҟра иара иахнагоит,
Иуанаҳәоит рыгәҭыхақәа.
Абызшәа – ажәлар рыԥсы алоуп,
Иара аныҟам, даргьы ҟалом!

Сариа Багаҭелиа,
Б. У. Шьынқәба ихьӡ зху
Аҟәатәи абжьаратә 
школ №1 аҵаҩы

АШЫҚӘС ҾЫЦ АЗЫ

Ашықәс ҿыц зеиԥшыҟам ныҳәоуп. Ахәыҷқәа ргәазыҳәарақәа ирызкны Аҵаа Бабаду 
иахь ашәҟәқәа рыҩуеит. Саргьы убас, сынтәа акамера сҭахуп ҳәа изысҩит. Аҵаа Бабаду 
иахь ашәҟәы анысыҩуаз, санду илбеит. Лара лгәалашәарақәа цәырган исзеиҭалҳәеит. 
Даныхәыҷыз Аҵаа Бабаду иахь ашәҟәы лҩызаап, ҳамҭас акьанџьа лиҭаразы. Уи лгәа-
зыҳәара Аҵаа Бабаду инаигӡеит, акьанџьа аҵкы ҟаԥшь зшәыз лиҭеит. Лара даныхәыҷыз 
иҟаӡамызт акамерақәа, акомпиутерқәа, аипадқәа, уи закәыз лыздырӡомызт.

Ашықәс ҿыц азы сара зегьы ирзеиӷьасшьарц сҭахуп, дарбанзаалак игәазыҳәа-
рақәа нагӡахарц, ажәҩан цқьаны, иҭынчны иҟазарц! Аибашьра ахаангьы иҟамлааит, 
аилибакаара ҟалааит!

Ишәыдысныҳәалоит Ашықәс ҿыц!       
Емиль Гоԥиа,
А. М. Конџьариа ихьӡ зху 
Гагратәи абжьаратә алицеи-интернат аҵаҩы

       ҬАГАЛАН

Ҭагалан, ҭагалан, 
Бзиа узбоит,
Убӷьы ҟаԥшь анызбо,
Еснагь са сшанхоит.

ИШԤАБЗИОУ АРИ АНЫҲӘА!

Ччароуп, хәмарроуп, кәашароуп,
Еилаарцыруеит аԥсаҵлақәа,
Ицырцыруеит амҩақәа,
Абар, абар иааигәахоит…

Ҳгәыӷрақәа зегьы здаҳҳәало,
Зегьы ҳаззыԥшу, аныҳәа ссир!
Шьапымшыла, мышьҭабзиала,
Ашықәс ҿыц, ҽаанбзиала!

Аинар Кәакәасқьыр,
А. М. Конџьариа ихьӡ зху 
Гагратәи алицеи-интернат аҵаҩы 

АШЫҚӘС ҾЫЦ АНЫҲӘА

Ҳазыԥшуп ҳара есымша,
Есышықәса ҳгәырӷьаҵәа,
Иацны иааиуеит иара,
Ианыхьҭахо аӡынра.

Даара бзиа избо ныҳәоуп,
Аԥсаӡ хәмаргала ианырхиоу,
Асы бымбыл дылаԥало,
Аҵаа Бабаду аҳамҭақәа анҳзааигәо.

Ҽаанбзиала, ҽаанбзиала,
Шәгәырӷьо шәҭалааит зегьы!
Ашықәс ҿыц, Ашықәс ҿыц,
Ҳабжьы неилааит ахәыҷқәагьы.

Сандро Узун-иакәыб-оӷлы,
А. М. Конџьариа ихьӡ зху 
Гагратәи алицеи-интернат аҵаҩы

СЫԤСАДГЬЫЛ АԤСНЫ

Егьырҭ атәылақәа иреиӷьу,
Сыԥсадгьыл Аԥсны.
Зегь реиҳа бзиа избо,
Сыԥсадгьыл Аԥсны.
Ахаан уаансыжьуам,
Сыԥсадгьыл Аԥсны.
Узаҵәны уаанхом,
Сыԥсадгьыл Аԥсны.
Ҳҵеицәа баша иҭамхеит,
Сыԥсадгьыл Аԥсны.
Уареи ҳареи ҳаиқәдырхеит,
Сыԥсадгьыл Аԥсны.
Ԥхьаҟа ҳаихалап уажәшьҭа,
Сыԥсадгьыл Аԥсны.
Ҳаиҵамхалап зынӡа,
Сыԥсадгьыл Аԥсны.
Уа уда ҳхәарҭам,
Сыԥсадгьыл Аԥсны.
Уҟаз бзанҵы,
Сыԥсадгьыл Аԥсны.

Милена Гәынба,
В. П. Анқәаб ихьӡ зху 
Хәаԥтәи абжьаратә школ аҵаҩы

Ҭагалан, ҭагалан,
Уԥшӡоуп уамашәа.
Ҭагалан, ҭагалан,
Ҳаицыз есымша.

Дамеи Кәыҵниа,
Б. У. Шьынқәба ихьӡ зху
Аҟәатәи абжьаратә школ №1 аҵаҩы



Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра  • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • А • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра 

• Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • 

Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • 

Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • А • Аҧра • Аҧра 

• Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

• Аҧра • Аҧра • Аҧра • Аҧра • Аҧра • Аҧра • Аҧра • Аҧра Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра • Аҧра 

12

С. П. БАСАРИА ИХЬӠ ЗХУ ОЧАМЧЫРАТӘИ 
АШКОЛ-ИНТЕРНАТ АҾЫ ИМҨАԤЫСИТ 

АԤСУА БЫЗШӘА АМЧЫБЖЬ ИАЗКЫЗ 
АҬӠЫГАЗЕҬҚӘА РКОНКУРС

А А Ԥ Х Ь А Р А
Ҳаҭыр зқәу ҳаԥхьаҩцәа хәыҷқәа! Ажур-

нал «Амцабз» шәара шәзы еиҿнакаа­
уеит аиндаҭлара: иреиӷьу ажәеинраала, 
ажәабжь, алакә, асахьа, аиумор, напы-
ла иҟаҵоу акьанџьа хәыҷқәа, аессеқәа, 
ашкол ԥсҭазаараҟынтәи ахҭысқәа ирыз-
ку, зхы иақәиҭу атемақәа  рыла аисара. 
Иалкаахо аҳамҭа ссирқәа рзыԥшуп. Аи-
ааира згаз аҩымҭақәа ҳрубрика «Аԥра» 
аҿы икьыԥхьхоит. Аиндаҭлара алагоит 
март 1 инаркны ноиабр 30-нӡа.

Ҳашәзыԥшуп!
Ҳаҭырла «Амцабз» 

аредакциа аусзуҩцәа.

Сергеи Кәыҵниа

АЦХЫРААҨЦӘА

(Ажәабжь)

– Акыр ҳадхалт, – лҳәеит Асида ашкол ашҭа данааҭыҵ. – Ахәыҷқәа 
шеилоу здырхуада. Амла инымҵәеи!.. Ҳазынтәыкгьы ашьыжь хы-
маԥсыма ҳандәылҵны ҳцеит. Уажәшьҭа сара снеины ианбыкәу аҭаа
цәа рхәы аныҟасҵо? – лыбжьы аармаҷшәа лхы дацәажәон Асида. 

Аусҳәарҭаҟны даннеи, автобус ааира дазыԥшит. Акыргьы дыԥ-
шит, аха автобус ацәаарагьы лбомызт.

– Шьапыла сдәықәлар еиҳа еиӷьуп. Еилашәшәаанӡа сышԥа
зымнеири… Ма амҩан џьара исықәшәар, сышьҭнахып, – лҳәан, 
шьапыла лҿыҩалхеит аҩныҟа. Уи, аусура даналга ашьҭахь, аҭаацәа 
реизараҿы дыҟан.

Амҩа ақыҭа агәы иалганы иган. Аӡынтәи аҳауа ҿацаӡа иҟан. 
Ицәамхьазшәа ихырсасиуан ашәыб зқәыжьыз аҵлақәа. Аха аизара 
кажьны дзаауамызт. Ахәыҷқәа рабгьы макьаназы аусурантәи аҩ-
ныҟа дымнеицзар ҟаларын. Уи аамҭа акыр иганы ауп дшыхынҳәуа 
аҩныҟа.

Асида лхәыҷқәа Адгәыри Хьымеи ианакәызаалакгьы ран 
лакәын иаарҭаххоз зегьы зарҳәалоз. Урҭ еиҳа ран илзааигәаны 
рхы рыԥхьаӡон, раб иаасҭа. Раб иҟны иԥхашьаԥхаҵо акәын рхы 
шымҩаԥыргоз. Ашьыжь ран аусура данцоз илыццон даргьы ашкол 
ахь. Акы рҭаххаргьы, ран аус ахьылуаз ахәшәтәырҭаҿы инеиуан, 
иларҳәон. Ларгьы уажәы-уажәы урҭ дырхылаԥшуан. Раб иакәзар, 
уи ашьыжь дындәылҵны дцон иусурахь, нас уаха зны даакылсуан 
дкараха. Уи дынџьнырын. Ақыҭа аханы аӡиас ду ииасуаз ацҳа бзиа 
ахҵара даҿын. Уаҟа аусзуҩцәа рацәаҩын. Уантәи дааиргьы, убри 
акәын дызлацәажәоз.

Адгәыр хәба рҿы дтәан, дхылҭыҿӡа дыҟан, дласын, акы дацәаа
шьомызт Хьыма – уи фба рҟны дтәан, аурылагьы Адгәыр диеиҳан, 
лыхцәы жәпақәа ԥаны илықәыԥсон, лыџьымшьқәа ҟьаҟьаӡа.

– Ран дрыкәыхшахааит, иахьа амла иасмыргеи! Ашьыжьгьы рхәы 

ырмазеины исзаанмыжьит… Зегьы узрыхьӡома! – лхы дақәӡбауан 
Асида. Арҵаҩы илҳәаз ажәақәа лгәы иҭынҵәомызт: «Дҿырԥшыгоуп 
Хьыма, лыбаҩ дацәаашьом. Лыдҵақәа зегьы еснагь ибзиан ина-
лыгӡоит. Ибзиан дыҩуеит, ибзиан аҵара лҵоит. Наҟ-наҟгьы уаҩы 
длықәгәыӷыртә дыҟоуп… Адгәыр хәыҷык ицхраатәуп. Ихатәы быз-
шәа аҩра азыҳәан «ԥшьба» имоуп».

Асида инеиҭныԥсахло урҭ дрызхәыцуан амҩа дахьаныз. Лхәыц
ра ашьха ӡыхь еиԥш ицқьан, Адгәыри Хьымеи ирызкын. Урҭ рыда 
адунеи аҿы даҽаӡәы дыҟоуп ҳәа лгәы иаанагомызт.

Аилашәшәымҭазы ашҭа дааҭалеит Асида. Аҩны абарҵа алашара 
иаркаҷҷон.

– Баама, нана, баама? – Адгәыри Хьымеи еибарыҩны ран иналԥы-
леит. Ран лԥылара урҭ еснагь гәахәарак рзаанагон ирҿыцны.

– Сааит, шәыҟоума шәара? Шәан дшәыкәыхшахааит! Амла  
шәасмырки иахьа!

– Амла ҳазыркуаз, ҳара краҳфеит: ача, ашә, нас ахшгьы аажәит, – 
аҭак ныҟарҵеит дара.

– Шәаб даахьоума?
– Даахьеит.
Аҩны ишыныҩналазҵәҟьа, илкқәаз аалымырхит. Лыплашь аал-

шәыхны иныкнарҳаит. Нас аҟәардә иаахан днадыртәеит. Рабгьы уа 
дтәан.

– Ибарҳәеи, нана? Бааԥсы рҳәама? Бзиа рҳәама? – иаалыкәшан 
иаагылеит Адгәыри Хьымеи. Уажәы еилыркаарц рҭахын аҭаацәа 
реизараҿы ирҳәаз, ргәы азыхыҭхыҭуа иазыԥшын. Асида иахьатәи 
амш илнаҭаз ааԥсара лныԥшны дыҟан дахьтәаз.

– Исарҳәахуаз… Даараӡа ибзиан ишәыхцәажәеит. Ахәшьара 
бзиақәа шәымоуп. Иаашәыдырҵо зегьы бзиан инашәыгӡоит. Еи-
лыҷҷақәоуп рҳәеит, иҟәыбҷақәоуп рҳәеит. Усҟан, шәыӡбахә аны-
рҳәоз, уаҟа итәақәаз зегьы рылаԥш сара исхын. Ижәдыруоу, шаҟа 
гәахәарас исымаз!  Иҟасҵара сыздыруамызт. Изымҵақәозгьы рыӡ-
бахәқәа рҳәеит… Амала Адгәыр ахатәы бызшәа аҩразыҳәан «ԥшь-
ба» изанын. Аха уи абри азыбжазы иқәаҳхып, ус ами Адгәыр? – Аси-
да Адгәыр ихы лнапы нықәылшьит. Адгәыр ихы аалаирҟәит.

– Саргьы саныхәыҷыз, ашкол санҭаз, убас акәын сшыҟаз, – иҳәеит 

Адгәыр иаб. – Аҩразыҳәан ианакәызаалакгьы сеиҵахон. Еиҳараӡак 
исықәҿиақәоз аматематикатә маҭәарқәа ракәын. Умшәан, убриак 
ҳзазымиааиуа ҳаҟоума ҳазынтәыкгьы, – игәы ааирӷәӷәеит.

…Амцаҟны ахьурӡы кнаҳан еилашуа. Аҩны цқьаӡа еилырган. Зе-
гьы рҭыԥ аҿы иҟан, ан ишыҟалҵалоз еиԥш. Уамашәа илбеит Асида, 
ас илԥымлацызт лхәыҷқәа.

– Ари ахьурӡы шәзыкназҳада? – иааџьалшьеит. 
– Хьымеи сареи ҳауп, – иҳәеит Адгәыр, убри аамҭазы ихы ҩеи

ҵыхны, – ҳанааи краҳфеит, нас Хьыма даалаган аҩны лыԥссеит, 
асаанқәа лыӡәӡәеит, ачуан лрыцқьан, ирмазеины иҟалҵеит. Сара 
аӡы лзаазгеит. Нас ашыла лхәит… Ус аилашәшәра ианалага, ахьурӡы 
кналҳаит.

– Саргьы исымҳәои… Адгәыр амҿы ԥиҟеит, амца сзеиқәиҵеит. 
Нас дцан аҳәарақәа ааицеит. Ажәқәагьы ҳхьарц акәын, аха ус ҳаб
гьы дааит… – урҭ аӡәи-аӡәи иреибаҭомызт аҳәаха, иахьа иеицхы
рааны иҟарҵаз.

Асида зегьы лылаԥш нархылгеит. Асаанқәа ӡәӡәаны, ирбаны, 
хазы икәаԥӡа иқәуп. Ахш раӡаны иқәгылан, амала иршымызт. Ауа
џьаҟ авараҟны амҿқәа хыҵәҵәаны, еиҟәырԥаны ишьҭан…

– Шәан дшәыкәыхшахааит, сышԥашәыркьаҭеи! Амҩа сахьаныз-
гьы убри акәын сзызхәыцуаз! – Асида днеины ахьурӡы инаҵылшьит.

– Уи бара бацәымшәан. Ачуан цқьа иӡәӡәаны икнаҳҳаит. Аӡы 
бзиа ҭаҳҭәеит. Аџьаџьа ҳахәаԥшны иаҳҭеит, бара ишыҟабҵалоз 
еиԥш. Абысҭа ааурц акәын ҳгәы иҭаз. Иаҳзымуаз џьыбшьома? – 
Хьыма днеин лан дналыдгылеит. Аҩны акы иаҿу аԥҳәыс леиԥш лхы 
ҵакын. Асида уи иаразнак лылаԥш иныҵашәеит.

–Аа, иббома? Ибасымҳәози сара, урҭ зегьы еилыркаауеит, 
уажәшьҭа ихәыҷқәам ҳәа. Иббама зегь шырдыруа! Иббама иш-
дырманшәалаз. Бара есымша исыцхраауада, исыԥсыхәоузеи, ас 
мацара сабанӡазахәои шбымшыз, ацхырааҩцәагьы боуит. Уаҳа 
ибҭахузеи!  – даацәажәеит ахәыҷқәа раб, илахь ҟьаҟьаӡа дахь-
тәаз. Адгәыри Хьымеи иахьатәи рыцхыраара иаргьы гәахәара дук 
инаҭон. Избанзар, урҭ уажәшьҭа еилыркаауан, рани раби анеила-
хоз аамҭазы, дара рыцхыраара хәыҷы акыр ишаԥсаз аҩнаҭаҟны, уи 
аҭаацәа ргәы шыҟанаҵоз.

Асида касы еицарсак аалыԥшаан, лхы ааҵакны крылуит. Зегьы 
астол инадтәалан крырфеит.

Асида лгәы рҭынчны лхаҵеи лареи еицәажәон. Адгәыри Хьымеи 
астол иадтәаланы рҵатәхәқәа ҟарҵон. Адәныҟа аӷьеҩҳәа иҵаауан. 
Уа егьа ихьҭазаргьы, аҩны акы ианыԥшуазма – иԥхаҟәаҟәараӡа 
иҟан.



АСЫШ
(Анемец жәлар рлакә)

Адәахьы еимагыланы аҳәалыҳәа асаура иаҿын. Аӡахра иаҿыз 
аҳкәажә, лгәы ҭгәырӷьаауа лхы дааҩахан, уажәы-уажәы уахь дын-

дәылԥшуан. Ус, иаалырҟьан, аҟаҵәыҳәа лнацәа агәыр налакшеит, ашьа 
аазшәагьы лбеит. «Еҳ, асы еиԥш дҟәашӡа, ашьеиԥш деилыԥхо хшарак 
дсоузҭгьы!» 

Ус егьыҟалеит. Аҳкәажә хшара длоуит. Ахьӡгьы лзырыԥшааит иараз-
нак – Асыш. Убри аамҭазы, рыцҳарас иҟалаз, аҳкәажә иаалықәшәаны 
дыԥсит. Аҳ инапы даанхалеит аӡҟы, лааӡарагьы лыхьчарагьы иқәны. 
Аҳкәажә дыгәхьааго, гәырҩала акраамҭа адәы дықәын уи, аха нас даҽа 
ԥҳәыск дааимгар амуит. Аҳ аҩбатәи иԥҳәыс ԥшрала-сахьала хазынак 
лакәын, аха бааԥсыла ллеишәа цәгьан. Саркьа нашанак лыман уи: «Аду-
неи аҟны зегь реиҳа иԥшӡоу дарбану?» – дҵаауан алеишәацәгьа, асар-
кьа даныԥшыло. Асаркьа есымша аҭакс иаҳәоз акы акәын: «Бара, бара 
аӡәзаҵәык боуп, аҳкәажә». 

Ицон ашықәсқәа. Асыш илызҳаит.
Зны, асаркьа дадтәаланы, дышҵаалац еиԥш дҵаа
уан аҳкәажә: «Дарбан ара зегь реиҳа иԥшӡоу?» 

Илбеит уи асаркьа Асыш лахь дхьанарԥшызшәа. 
Иаразнак дааикәашәеит аҳкәажә,  дзыналҿам
ԥшуа аҟынӡа дагьаалцәымыӷхеит лыԥҳаԥса.

Амаҵуҩы дааиԥхьан, илеиӷьшәа асар
кьа иабаз абнахь дганы дишьырц наидыл
ҵеит. Аха амаҵуҩы аҭыԥҳа ԥшӡа игәы дрыц
ҳанашьан, дымшьыкәа лхы дақәиҭитәит.  
Асыш дыууаӡа лымала абна даалахеит. 
Днатәаны акьыжыҳәа аҵәыуара дала
геит. Нас, дҩагылан иҟалҵараны иҟахыз 
уаҳа, лхы ахьынахаз лҿыналхеит. Дышнеи

уаз, абна илагылаз быжьҩеишьцәа рыҩны 
днадгылеит. Аҭыԥҳа дахьыԥшӡаз анаҩсангьы, 

зегь рыла дшеиҿкааз, лгәы шыразыз, аҩнусқәа 
дшырзыманшәалаз анырба, ара быҟаз, ҳанхарҭа 

ҳаҩнаӡартә ҳаҟоуп рҳәан, даарыдыркылеит. 
Убринахыс еҳәшьак леиԥш абарҭ аишьцәа 
рҟны дыҟан Асыш. Аишьцәа есышьыжь еицны 
инҭыҵуан, џьара абҩа рыԥшаауан, џьара ахьы, 
хәылбыҽхала ихынҳәны аҩныҟа иаауан. Асыш 
урҭ аахынҳәаанӡа рхәы-рыԥхь ҟалҵон. Уи 
убриаҟара лгәы ҭбаан, дгәыбзыӷын, абна илаз 
ашәарахқәагьы бзиа дырбеит.

Убри аамҭазы, ланԥса, аԥҳәыс леишәацәгьа, 
иеилылкааит Асыш лыԥсы шҭаз. Лхы иагьаа
ҭашәеит дызлақәылгашаз акы. Ихәшәлыркыз ҵәак 
аашьҭылхын, ҭакәажәык леиԥш лҽааилаҳәаны, Асыш 
дахьынхоз аҩнахьы лҿыналхеит, дахьнеиз, дгәыбзыӷӡа аҵәа ҟаԥшь на-
ганы аҭыԥҳа иналлыркит. Асыш аҵәа дааилаҳан, лыҽлызнымкылакәа 
днацҳаит. Иара уи акәхеит, дааҳәны ҵаҟа дынкаҳаит.

Аишьцәа анаахынҳә, Асыш дыԥсны дахьышьҭаз иналхагылеит. Иҵәы-
уеит-ихьит, шьҭа уаҳа иҟарҵарангьы иҟахыз, днаганы анышә днарҭар 
акәхеит. Аха, аҭыԥҳа лыԥсы анҭаз еиԥш, лӡамҩақәа ҭыҵәраауан, аԥсы 
лсахьа лымаӡамызт зынӡагьы. Днықәиан, лыԥсы лшьарц лылацәақәа 
ааиқәылыԥсеит угәахәрын. Ас данырба, аишьцәа абырлаш иалху акәы-
ба дҭаҵаны, дҩаганы ашьха акәаԥраҿы дықәдыргылеит.

Аҭагылазаашьа убас иҟалеит, убри абнаҟны днанагеит аҳ иԥа.  
Ибеит ҩада ашьха акәаԥраҟны абырлаш кәыба шықәгылаз, дкахәхәа уа 
дышҭаиаз ҭыԥҳа хазынак. Длыхәаԥшуа даагылазар – игәазхара дизбом. 
Аишьцәа драшьапкуа далагеит, ари сара дсышәҭ ҳәа. Урҭ азныказы мап 
ркуа иалагеит, аха нас ианрыдицала, иақәшаҳаҭхеит. Ирҭеит Асыш дыз
ҭаз абырлаш кәыба. Арԥыс даалаган имаҵуцәа ирыдиҵеит, уажәыҵәҟьа 
акәыба аашьҭыхны аҳҭынрахьы иргарц. Ирыманы инеиуеит акәыба, ус 
махәык инахҟьашеит. Иара убасҟан ихәшәыркыз аҵәа аалыҿҟьан, ҵаҟа 
инкаҳаит, ларгьы лыԥсы ааивылгеит, ԥаса дшыҟаз еиԥш даақәтәеит.

– Злыԥха ҳаура! Сабаҟоу, мшәан, сара? – дҵааит лара дшанханы.
Иҟаз шыҟаз зегьы лзеиҭеиҳәеит аҳ иԥа, усгьы нациҵеит:
– Иаазбахьоу зегьы бреиӷьуп бара. Ҳашьҭы аҳҭынрахьы, багьысзыҟа-

ла ԥҳәысс!
Асыш уи дақәшаҳаҭхеит, арԥыс лхы идкыланы аҳҭынрахьы лҿынал

хеит. Иахьнеиз ачара ду руит, иччеит, ихәмарит, убриаахыс еицынхоит 
рхы иақәгәырӷьо, насыԥ рыманы.

Еиҭеигеит Никәала Кәыҵниа

     АШӘА

Сыҵх ақәаҵа,
Сааԥын ҭаца,
Ԥшьаала дныҵалт,
Ашәҭқәа лгәыҵак,
Илҳәоит ашәа
Лыбжьы ныҵак.
Ашәа далҵит,
Ашәҭ дагәылҵит,
Ашәеи ашәҭи
Акны еилаҵәеит,
Сбаҳчеи сашҭеи
Ирхалт, ирхыҵәеит.
Сыбна ҽыгәра,
Сыбахә шәыгәра,
Ргәы ҭгаӡамызт,
Ирызҳаӡомызт
Ашәҭқәеи, ашәеи,                           
Сара сажәеи,
Амцхә слызхәыцыр,
Сшәоит дысԥырҵыр,
Аха ишысҳәац
Лыхьӡ сҳәоит.
Инлыжьыз ашәеи
Исзымҳәаз ажәеи,
Ирыбжьамӡо
Ашәҭ ашәшьыра
ҟаԥшь рҭынхоит.

Виачеслав Ҷыҭанаа

                    АГӘЫӶРА

Жәҩанаҿ ԥшьаала аԥсҭҳәа ҟәашқәа еилыҵуеит,
Сылаԥш усҟан урҭ ирхуп, срызхәыцуеит.
Сырҩаш ҭрысқәа ахра иалҟьо, ашәах хҵо,
Ргәымшәара сазхәыцуеит, гәахәас иҟаҵо.

Хәылбыҽхала абқәа итәҩасуа сгәы рытҟәоит,
Урҭ еибарԥо наҟ храгәыла иахьцо сыргоит.
Акаԥкаԥқәа рашәа иалоу есқьынгьы,
Шьыри, шьыри издыруанда, ах саргьы!

Агәыӷра сымоуп, зегьы срыхьӡоит уаҵәы ианшо,
Иҳалалӡа амра шәахәа сԥыларц илашо,
Сдақәа ашьа цаҳәцаҳәуа ирҭашуп,
Сгәы уаҩ иимҳәац ашәақәа ирзыԥшуп.

        ҬАГАЛАНТӘИ АԤША

Аҵлақәа урышьҭан, ишҭынхадаз еилукаан,
Иумшаҭеит, уреихсуан икылкаан, икылкаан.

Амахәқәа ҿӷәыхаа, ирыцҳахәха инужьит,
Иԥызкуада умҩа еиҵыхуп, еиужьуп.

Амахәқәа иреиԥшын аҭакәажә лхаԥыцқәа,
Иааԥшуан ана-ара абӷьыц ҩежь хыц-ҩыцқәак.

Уус хәымга ашьҭахь уахьымхәӡеит, иуныԥшӡом,
Насыԥ уара иуман, уахьӡеит угәахәтәы ԥшӡа.

Арҵәааҳәа еибарҳәҳәо амахәқәа ирҿууаа,
Илеиуан абӷьыцқәа, сгылан суазыруа.

Срыхьҵәыуон, игәнызгон, абӷьқәа ҿышәшәон,
Аԥша-хымҩасқәа исывҟьоз ргәаҵа иҭашәон.

АМШЗЫРҲАГА 
      АБЖЬЫ

Ацәа иалҵыз шьыжьнаҵы,
Амра хәмаруеит адәаҿы.
Ашәахәацқәа рызнашоит,
Амархәацқәа иҩуа еикәшәоит.
Абаҳча хьӡыла икәабоуп,
Амш каҵәа агәы рԥхоуп.
Аинар хәыҷы – быжәгәалам,
Ашьац дылатәоуп, иуам.
Ашәҭ какаҷ ԥшӡақәа ҟәшәаны,
Иаҳәшьа иаалгароуп еизганы.
Урҭ хкы-хкыла еилырганы,
Нас идрыԥхларц итәаны.
Амш каҵәа агәра агоит,
Амшзырҳага абжьы гоит.
Уи ашәа хаа цқьа ирызҵар,
Ма Амина, ма Аинар, –
Амш иацлон иаҳагьы,
Аҵх иагхон иаҳагьы,
Ҳарԥырхагамхап уажәы,
Игоит амшзырҳага абжьы,
Уи ашәа хаа цқьа ирызҵар,
Ма Амина, ма Аинар –
Ахәмарразы нас дара,
Аамҭа роуан рызхара!

21



22

ЕИУЕИԤШМ АТӘЫЛАҚӘА  РҾЫ
 АШЫҚӘС ҾЫЦ  ИШАԤЫЛО

ИСПАНИА
Атрадициа инақәыршәаны, Испаниа Ашықәс ҿыц ауха жәаҩа жьыргәыц 

рфоит. Асаркьал жәаҩантә аҵәҵәа иасуеит. Уи иасцыԥхьаӡа, жәыргәыцк- 
жьыргәыцк рфоит, ргәаҳәарақәа ргәы иҭакны.

ЕИУЕИԤШМ АТӘЫЛАҚӘА РҾЫ
АШЫҚӘС ҾЫЦ ИШАԤЫЛО

ГЕРМАНИА
Германиа Қьырса ныҳәа иаԥылоит заа, Ашықәс 

ҿыц аанӡа. Аха, аԥсаҵла Ашықәс ҿыц иасимвол-
ны иҟазҵаз анемеццәа роуп. Урҭ роуп изыӡбаз 
аԥсаӡ ахәмаргақәагьы.

Ашықәс ҿыц атрадициатә уаххьа алагоит  
асааҭ ааба рзы, иагьынҵәоит ҵхыбжьон. Або-
калқәа рышьҭыхра, уаххьа анҵәара аанагоит.

ШОТЛАНДИА
Шотландиа Ашықәс ҿыц Хогман ахьӡуп. Ашот-

ландцәа меквле агәра ргоит. Урҭ рхаҵарақәа рыла, 
зыбла еиқәаҵәоу аҷкәын аманшәалара узааигоит.

Ашотландцәа Ашықәс ҿыц ауха, ауалырқәа 
амца ацраҵаны амҩақәа ирыкәдыршоит. Убас, урҭ 
ицаз ашықәс наскьаган, аҿыц иазыԥшуп. Ашықәс 
ҿыц аламҭалаз, ашотландцәа ачысмаҭәа ԥырҽуеит 
ргәылацәа рышә аҿы. 

Ашықәс ҿыц азы аҩнқәа зегьы рҿы алашарақәа 
аркуп, амҩадуқәа рҿгьы алашара дырцәаӡом.

Ашотландцәа реишәа аторт (ачарӡқәа) ду ықәы-
рҵоит. Аторт ырԥшӡоуп араса, аконфеҭқәа, ашьақар 
иалху асахьақәа рыла.



БОЛГАРИА
Болгариа Ашықәс ҿыц азы аишәа иқәырҵоит апирог (аҵәачарӡқәа). Апи-

рог аҟаҵараан, ирацәоуп иаларҵо амаҭәарқәа. Уи апирог –асиурпризқәа 
рпирог ахьӡуп. Апирог аҿы аԥараҿырп – абеиара аанагоит, агәил амахә – 
абзиабара.

Аболгарцәа рҿы Ашықәс ҿыц азы, аишәа жәаҩа чыс хкы ықәдыргылоит, 
урҭ акәацлых рылаӡам.

ИРЛАНДИА
Ирландиа Ашықәс ҿыц азы аҩнашәқәа зегьы аадыртуеит. 

Изҭаху зегьы аҩны аҩналара рылшоит. Ашықәс ҿыц аԥхьатәи 
амш азы, аирландцәа амшныҳәа аҩны иазгәарҭоит. Ажәытә 
ҵасқәа рыла, аирландцәа дара-дара арацәа ҽыҭқәа еимырдоит.

КИТАИ
Китаи Ашықәс ҿыц аауеит ианар жәиб-

жьи февраль зеижәи рыбжьара, ажәҩан аҿы 
амзаҿа анцәырҵуа. Китаиаа амҩадуқәа афо-
нар ҟаԥшьқәа рыла идырԥшӡоит. Афонарқәа 
жәаҩа ԥстәы рформа амоуп. Жәаҩа ԥстәы 
Китаитәи Адырганҵа (Азодиак) иақәыршәан 
иҟаҵоуп. Урҭ рахь иаҵанакуеит: аҳәынаԥ, ацә, 
абжьас, ажьа, агәылшьап, амаҭ, аҽы, аџьма, 
амаамын, арбаӷь, ала, аҳәа.

Афонарқәа иреиҳау, ашықәс иааиуа зтәу 
асахьала идырхиоит. Китаиаа рзы Ашықәс 
ҿыц арыцҳацәа ирныҳәан иԥхьаӡоуп. Ары-

цҳацәа уи амш азы, ибеиоу ауаа рыҩны инеир 
рылшон, иарбанзаалак ирҭахыз амаҭәахә ргар 
ҟалон.

АВСТРАЛИА
Австралиа Ашықәс ҿыц аԥхын иазгәарҭоит. 

Убри аҟнытә, Ашықәс ҿыц австралиаа амшын 
аҿықә аҿы иаԥылоит. Сиднеи – Австралиа иаҳҭ-
нықалақьуп. Сиднеи Ашықәс ҿыц азы идуӡӡоу 
афеирверкқәа мҩаԥыргоит. Ари иахәаԥшырц 
Сиднеи иаҭаауеит ҩажәижәаба нызқьҩык  
ауааԥсыра.

ИНДИА
Индиа Ашықәс ҿыц шықәсык аантәы иаԥылоит. Аныҳәақәа руак, Гуди- 

падва ахьӡуп. Гуди-падваан, аиндииццәа гәырӷьоит, амра ангыло иацгылоит, 
аныҳәа ишахәҭоу ала рҽеибырҭоит. Амҩадуқәа рҿы гәырӷьароуп. Амҩаҿы 
аспектакльқәа ықәдыргылоит, еиуеиԥшым аусмҩаԥгатәқәа мҩаԥыргоит, 
ажәҩан иаларҵоит аҳамҭақәа.

ФРАНЦИА
Жәаатәи ашәышықәсазы Франциа ареволиуциа ҟалоит, Франциатәи 

Ареспублика еиҿкаан сентиабр ҩажәи ҩба рзы. Убри аҟынтә, афранцызцәа 
Ашықәс ҿыц сентиабр ҩажәи ҩба рзы иаԥылон. 

Иахьазы афранцызцәа Ашықәс ҿыц ианар 1 азы имҩаԥыргоит. Аишәаҿы 
зегьы раасҭа ихадароуп ашампанҩы.

Ашампанҩы – ари зегь реиҳа еилашуа рыжәтәуп. Уи адагьы аныҳәатә 
еишәа иқәуп ашәыр, ауҭраҭых, аԥсыӡ-кәтаӷь, аҟыз агәаҵәа иалху апаштет  
фуа-гра, иара убас иӡу ашәишәи ажьы, аныҳәатә чысхаа – полено. Уи ажьыр
ҩа иалхуп.

ЧИЛИ
Талька – Чили ақалақьқәа ируакуп. Талька ирымоуп ижәытәу ҵаск, Ашықәс 

ҿыц ааиаанӡа, ақалақь ауааԥсыра зегьы изхылҵыз рҳаҭгәынқәа рахь ицоит. 
Урҭ Ашықәс ҿыц ааира аҳаҭгәынқәа рҿы иазыԥшуп. Талька инхо ауаа агәра 
ргоит, адунеи зыԥсаххьоу ауаа Ашықәс ҿыц ирыцаԥылоит ҳәа.

ЕФИОПИА
Ефиопиа Ашықәс ҿыц сентиабр 11 рзы иазгәарҭоит. Сентиабр жәеиза – 

ари ақәаура дуқәа рынҵәареи аҽаҩраҭагалареи ираамҭоуп. Ашықәс ҿыц 
ауха, амҩадуқәа рҿы аныҳәатә ныҟәарақәа мҩаԥыргоит. Атрадициақәа рыла 
имҩаԥыргоит, амца ахыԥара аритуал.

Buona
Befana!

ИТАЛИА
Италиа Ашықәс ҿыц азы, амаҭәа ҩазақәа аԥенџьыр аҟынтә идыршәуеит. 

Аиталианцәа агәра ргон, амаҭәа ҩазақәа шаҟа ирацәаны идыршәуа аҟара, 
убриаҟара ирацәаны Ашықәс ҿыц азы ироуеит ҳәа. Ашықәс ҿыц азы аита
лианцәа ирзааигәоу ауаа ацәарҭамаҭәа ҟаԥшь ҳамҭас ирырҭоит. Аԥштәы 
ҟаԥшь – аҿыцра аанагоит. Италиатәи Аҵаа Бабаду – Баббо ҳәа ишьҭоуп. 
Уи Қьырса ауха ахәыҷқәа аҳамҭа риҭоит. Уи адагьы, аиталианцәа дрымоуп 
Асҭыԥҳа – Ла Бефана.

Атрадициатә еишәа акәзар, аиталианцәа ирымоуп – кочетино, конлетич-
чи, мамзаргьы аҳәажьы иалху асосискақәеи акуличи.

Амцабз ада иҟаӡам 

				   Алашара!

Лашарада Амцабз 

				   зыԥхаӡом!

Ажәа ԥсыс иахазар

				   Агәаԥхара,

Ҳаԥсуа бызшәа ахәышҭаарамца

				   ԥсӡом!..



АШЫҚӘС ҾЫЦ
Т. Аџьба                                                                                         О. Ферзба

